
				यह पृष्ठ जाँच लिया गया है।
आर्य्य शब्द की व्युत्पत्ति
३
 




परन्तु संस्कृत भाषा मे "अर्" धातु नहीं है। सम्भव है पुराने जमाने में "अर्" धातु रही हो; पीछे से लुप्त हो गई हो ।
अथवा यह भी हो सकता है कि "ऋ" धातु ही के रूपान्तर, " अर" (और संस्कृत व्याकरण में ऋ का अर् होता भी है) और
उसका मूल अर्थ "हल चलाना" हो। यह भी सम्भव है कि हल
की गति के कारण ही "ऋ" धातु का अर्थ गतिसूचक हो गया
हो । "ऋ" धातु के उत्तर "यत्" प्रत्यय करने से "अयं " और
" ण्यत्" प्रत्यय करने से "आर्य" शब्द की सिद्धि होती है। विभिन्न भाषाओं के कृषि वाचक धातुओं का विचार करने से जान पड़ता है कि "आर्य" और "आर्य" दोनों शब्दो का धात्वर्थ कृषक है। इसका परोक्ष प्रमाण संस्कृत-साहित्य और व्याकरण में पाया भी जाता है। "आर्य" शब्द का एक अर्थ वैश्य भी है। पाणिनि की अष्टाध्यायी के तृतीयाध्याय के पहले पाद का "आर्य:  स्वामिवैश्ययोः" सूत्र इस बात का प्रमाण है। फिर पाणिनि के "इन्द्र वरुण-भव-शर्व" आदि (४-१-४९) सूत्र पर सिद्धान्त- कौमुदी में पाया और आर्याणी शब्दों का अर्थ वैश्य-जातीय स्त्री और आर्य शब्द का अर्थ वैश्य-पली लिखा है । फिर, वाजस-नेय (१४-२८) और वैत्तिरीय संहिता (४-३-१०-१) में चारों वर्षों के नाम-ब्रह्मान, क्षत्र, आर्य और शूद्र लिखे हैं।

प्राचीन वैश्यों का प्रधान काम कर्पण ही था । इन्ही का नाम
"आर्य" है । अतएव "आर्य" शब्द का आधर्थ कृषक कहना
युक्ति-विरहित नही। किसी किसी का मत है कि "आर्य" काः

	        यह पृष्ठ अन्य भाषाओं में उपलब्ध नहीं है।

